
ᑐᓴᕈᑎᓕᕆᓂᕐᒥ ᐱᓇᓱᕝᕕᒃ ᐱᓇᓱᕝᕕᐅᕗᖅ ᑲᒪᒋᔭᐅᑦᓱᓂ ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓄᑦ. 

ᐱᓇᓱᖃᑎᖃᓪᓚᕆᓲᖑᔪᒍᑦ ᑲᑎᕕᐅᑉ ᐱᑦᔪᔨᕕᖏᓐᓂᒃ ᐸᕐᓀᓱᑕ ᓄᐃᑦᓯᓱᑕᓗ ᐱᓇᓱᐊᕋᑦᓴᓂᒃ 

ᓱᖃᑦᓯᑎᑦᓯᓲᖑᑦᓱᑕᓗ ᖃᐅᔨᒪᑎᑦᓯᒍᑎᑦᓴᓂᒃ ᐱᔭᑦᓭᑦ ᑐᕌᒐᖏᓐᓂᒃ ᐱᒍᑦᔨᒍᑎᓂᓪᓗ, ᑲᑎᕕᐅᓪᓗ ᐱᓇᓱᐊᕐᓂᖓ 

ᓄᓇᕕᒻᒥᐅᑉ ᖃᓄᐃᖕᖏᓯᐊᕆᐊᖃᕐᓂᖓᓂᒃ ᐱᐅᓯᕚᓪᓕᑎᑦᓯᓂᒃᑯᑦ. ᑐᓴᕈᑎᓕᕆᓂᖅ ᐊᐅᓚᑦᓯᓲᖑᒋᕗᖅ 

ᐋᕐᕿᓯᒪᓂᑦᓴᖓᓂᒃ ᐱᐅᔫᓂᖏᓐᓂᓗ ᑐᑭᓯᒋᐊᕋᑦᓭᑦ ᐱᓇᓱᕝᕕᒥ ᓯᓚᑖᓂᓗ ᑲᑎᕕᐅᑉ ᐱᓇᓱᓲᖏᓐᓂᒃ. 

ᐃᑲᔪᓲᖑᒻᒥᔪᒍᑦ ᖃᐅᔨᒪᔭᐅᒐᓱᐊᕐᓂᓂᒃ ᐃᓄᓕᒫᓄᑦ, ᓄᐃᑦᓯᓂᕐᓂᒃ ᐊᓯᖏᓐᓂᓗ ᓱᖃᑦᓯᓂᕐᓂᒃ ᓄᓇᕕᓕᒫᒥ, 

ᐱᔭᕆᐊᑭᓪᓕᑎᕆᓲᖑᒻᒥᔪᒍᑦ ᐱᕙᓪᓕᐊᔪᓕᕆᓂᕐᒥᒃ ᑲᑎᕕᐅᑉ ᐱᒍᑦᔨᒍᑎᖏᓐᓂᒃ ᓱᓚᑳᓐᓂᓂᓪᓗ. ᑐᓴᕈᑎᓕᕆᕕᒃ 

ᐊᐅᓚᑦᓯᓲᖑᒋᕗᖅ ᐃᓄᒃᑎᑑᓕᕐᑎᕆᓂᕐᒥᒃ, ᑐᓴᕋᑦᓭᓗ ᐃᓂᓪᓚᑎᕐᑕᐅᓂᖏᓐᓂᒃ ᑲᑎᕕᐅᑉ ᖃᕆᑕᐅᔭᒃᑯᑦ 

ᓯᓚᕐᔪᐊᓕᒫᒥ ᓄᐃᑕᑎᑦᓯᕕᖓᓂ ᐱᓇᓱᑦᑏᓗ ᑐᓴᐅᒪᖃᑦᑕᐅᑎᕕᖓᓂ, ᖃᕆᑕᐅᔭᒃᑯᓗ ᐃᓄᐃᑦ ᑐᓴᐅᒪᕕᖏᓐᓂ 

ᕿᒥᕐᕈᔭᐅᓂᕐᐸᐅᓲᓂ. 

 

1. ᐊᐅᓚᑦᓯᓂᖅ ᐱᓇᓱᑦᑎᖃᕐᓂᓗ  

▪ ᓯᕗᓪᓕᐹᒥᑦᓯᐊᒥ ᐊᕐᕌᒍᓂ ᐊᓂᒍᕐᑐᓂ, ᑐᓴᕈᑎᓕᕆᕕᒃ ᐃᓗᐃᑦᑐᓂᒃ ᐱᓇᓱᑦᑎᖃᕐᓂᒥᒃ ᑎᑭᐅᑎᓕᕐᑐᖅ. 

▪ ᑎᓂᔅ ᐋᐸᑦ, ᑐᓴᕈᑎᓕᕆᓂᕐᒥᒃ ᑐᑭᒧᑦᑎᓯᔨᑖᕆᕐᖃᒥᓚᐅᔭᕗᑦ, ᑰᑦᔪᐊᒧᑦ ᑎᑭᓚᐅᔪᖅ ᐆᑦᑑᐱᕆᐅᑉ 

ᕿᑎᖓᓂ. 

▪ ᖃᕆᑕᐅᔭᒃᑯᑦ ᑐᓴᕋᑦᓴᓕᕆᔨᑖᕐᖃᒥᕗᑦ, ᕌᐳᑦ ᑯᕇᓕ, ᑖᓐᓇ ᑕᕐᕿᖅ ᐱᒋᐊᕋᑖᕐᑎᓗᒍ ᐱᓇᓱᓯᓚᐅᔪᖅ, 

ᐃᓗᐃᑦᑐᒥᒃ ᐱᓇᓱᑦᑎᖑᓛᕐᑐᖅ ᔭᓄᐊᕆᒥ. 

▪ ᑐᓴᐅᒪᐅᑎᓕᕆᓂᕐᓂᒃ ᑲᒪᔨᒥᒃ ᐱᓇᓱᑦᑎᑖᕐᖃᒥᐅᔪᒍᑦ ᑕᑯᔭᐅᔪᑦᓭᑦ ᐊᑦᔨᖑᐊᖏᓐᓂᒃ ᓄᐃᑎᕆᔨᓗ 

ᐱᔭᕇᓛᕆᐊᖓ ᓂᕆᐅᒋᔭᐅᑦᓱᓂ ᓅᕕᒻᐱᕆᐅᑉ ᓄᖕᖑᐊᓂ, ᑖᒃᑯᐊ ᐱᓇᓱᑦᑏᒃ ᓄᑖᒃ ᐱᓇᓱᓛᓕᕐᑑᒃ 

ᔭᓄᐊᕆᒥ. 

 

2. ᐱᓇᓱᐊᕐᓃᑦ ᑐᓴᕈᑎᓕᕆᕕᒻᒥ - ᐃᓘᓐᓈᒍᑦ  

▪ ᐱᕙᓪᓕᐊᓯᐊᓕᕐᒥᔪᑦ ᐊᕐᕌᒍᑕᒫᕐᓯᐅᑎᓂᒃ ᑐᓴᕐᑎᓯᒍᑎᓂᒃ ᓄᐃᑦᓯᓃᑦ ᑭᖑᕙᕐᓯᒪᑎᑕᐅᓚᐅᔪᑦᓱᑎᒃ 

Covid-19 ᓄᕙᓐᓇᔪᐊᖃᕐᑎᓗᒍ ᐱᔭᕆᐊᑐᔫᖃᑦᑕᓚᐅᔪᒻᒪᑦ ᐱᓇᓱᑦᑏᓂᐊᕐᓱᓂᓗ. ᐅᓂᒃᑳᑐᐊᑦ 

ᐊᑦᔨᖑᐊᓪᓗ ᐅᑯᐊᑕᒃᑳᑕᐅᓂᖏᑦ 2020-ᒥᓂᑌᑦ ᑐᓴᕐᑎᓯᒍᑏᑦ ᐱᔭᕇᕐᐸᓕᐊᓕᕐᑐᑦ, ᐃᓘᓐᓈᒍᑦ 

ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓗ ᐊᖏᕐᓯᒪᑦᓱᓂ ᐋᕐᕿᓯᐊᕐᓯᒪᓂᕐᓴᒥᒃ ᐱᓇᓱᒍᓯᕐᒥᒃ ᐱᒍᓐᓇᑎᐅᓂᐊᕐᑐᒥᒃ 

ᓄᐃᑕᐅᓂᖏᓐᓂᒃ ᑐᓂᐅᕐᖃᑕᐅᓂᖏᓐᓂᓗ 2020, 2021, 2022, 2023-ᓗ ᐊᕐᕌᒍᑕᒫᕐᓯᐅᑎᓂᒃ 

ᑐᓴᕐᑎᓯᒍᑎᓂᒃ ᔫᓂ 2024 ᐃᓱᐊ ᑎᑭᓪᓗᒍ. 

▪ ᑭᖑᓪᓕᐹᒥ ᑐᓴᐅᒪᖃᑎᒌᓐᓂᒥᒃ ᐸᕐᓀᓂᕐᒥᒃ ᐱᔭᕇᓚᐅᕐᑐᒍᑦ ᓴᐳᑦᔨᓯᒪᒍᑎᑦᑎᓂᒃ ᓴᓃᑦ ᐃᑦᑕᑯᐃᑦ 

ᐊᐅᓚᑕᐅᓂᖏᓐᓂᒃ ᐸᕐᓀᓂᕐᒥᒃ, ᐊᐅᓚᔫᓕᐅᕐᓱᑕᓗ ᐃᑦᑕᑯᐃᑦ ᐊᐅᓚᑕᐅᓂᖏᓐᓅᓕᖓᔪᒥᒃ ᓄᓇᕕᒻᒥ, 

▪ ᓄᐃᑦᓯᓚᐅᔪᒍᑦ ᑐᓂᐅᕐᙯᓱᑕᓗ ᓄᑖᓂᒃ ᓄᓇᕕᒻᒥᐅᑦ ᖃᐅᔨᒪᒍᑎᒋᓛᕐᑕᖏᓐᓂᒃ ᐅᕐᓱᕈᑎᖃᐅᑎᓂᒃ 

ᐱᓯᒪᒍᓯᕐᓂᒃ, ᐅᖄᒍᑎᖃᕇᕐᓯᒪᓕᕐᑐᒍᑦ ᓴᐳᒻᒥᓱᑕᓗ 2024-ᒥ ᓄᐃᑕᐅᓂᕆᓛᕐᑕᖓᓂᒃ ᑕᑯᕘᑉ 

ᑐᓴᐅᒪᖃᑎᒌᓐᓂᑯᑦ ᕿᒥᕐᕈᔪᑦ ᑐᖕᖓᕕᖓ ᖃᖓᑦᑕᔫᒃᑯᑦ ᐊᕙᑎᑦᑎᓂ ᖃᐅᔨᓴᕐᓂᒥᒃ ᓄᓇᕕᒻᒥ 

ᓄᓇᓕᓐᓂ. 

▪ ᓄᑖᓂᒃ ᓴᓇᖕᖑᐊᕆᐊᑦᓯᐊᓯᒪᔪᓂᒃ ᐊᑭᓐᓇᒥᐅᑕᓂᒃ ᓄᐃᑦᓯᓚᐅᔪᒍᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ 

ᑕᕐᓴᖓᓂᒃ ᑕᕐᓴᓕᓐᓂᒃ ᐊᑭᓐᓇᒥᐅᑕᓂᒃ ᐊᑐᕐᑕᐅᖃᑦᑕᓛᕐᑐᓂᒃ ᐱᒍᑦᔨᕖᑦ ᐱᓇᓱᒐᕐᓂᒃ ᓄᐃᑕᑎᑦᓯᓕᕐᐸᑕ, 

ᓇᐅᓕᒫᓂᒃ ᖃᐅᔨᒋᐊᕐᓂᖃᓕᕐᐸᑦ, ᑐᓴᕋᑦᓴᓄᑦ, ᐳᓚᕋᕐᓂᓄᑦ, ᑲᑎᕕᐅᓪᓗ ᓯᓚᑖᓂ ᑲᑎᒪᔩᑦ 

ᑲᑎᒪᓂᖃᓕᕐᐸᑕ. 

▪ ᐊᒥᓱᖕᖑᑎᑦᓯᒋᐊᓚᐅᔪᒻᒥᔪᒍᑦ ᐊᑦᔨᖑᐊᓂᒃ ᐊᑐᕐᑕᐅᖃᑦᑕᓛᕐᑐᓂᒃ ᑲᑎᕕᐅᑉ ᑐᓴᕐᑎᓯᒍᑎᖏᓐᓂ 

ᐊᑦᔨᓕᐅᕆᑦᓱᑕ ᐊᓪᓚᑎ-ᑮᓇᐅᔭᓕᕆᔨᓂᒃ, ᐃᓄᓐᓂᒃ ᓴᓇᖕᖑᐊᑎᓂᒃ, ᐃᓄᑐᙯᓪᓗ ᑲᑎᒪᔨᖕᖏᓐᓂᒃ. 

▪ ᑐᓴᕈᑎᓕᕆᓂᖅ ᓄᓇᕕᐅᑉ ᐳᓖᓯᖏᓐᓂᒃ ᐱᓇᓱᖃᑎᖃᕐᓂᒥᒃ ᐱᒋᐊᕐᑎᓯᓚᐅᔪᕗᖅ ᓄᑖᓂᒃ 

ᑕᕐᓴᓕᐅᕆᓂᕐᒥᒃ ᐴᓖᓰᑦ ᐊᓐᓄᕌᖏᓐᓂᒃ. 

▪ ᐱᓇᓱᖃᑎᖃᓚᐅᔪᒍᑦ ᐱᖕᖑᐊᑐᓕᕆᔨᓂᒃ ᐱᔭᕇᕋᓱᐊᕐᓱᑕ ᑐᑭᓯᓇᕐᑐᓂᒃ ᑐᓴᕈᑎᓕᕆᓂᕐᓂᒃ ᐸᕐᓀᓱᑕ 

ᐅᑭᐅᒥ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᒧᑦ. ᐃᓚᓕᐅᑎᓯᒪᔪᖅ ᐱᓕᕆᑦᔪᓯᖅ ᐃᓚᖃᕐᖁᖅ ᐊᖏᔪᒥᒃ 

ᐃᓄᐃᑦ ᑐᓴᐅᒪᕕᖏᓐᓂ, ᐊᑦᔨᖑᐊᑎᒍᑦ, ᑕᕐᕋᓕᔮᒐᓕᐊᕆᔭᐅᓯᒪᔪᑎᒍᑦ, ᐊᑭᓐᓇᒥᐅᑌᑦ, ᑐᓴᕈᑎᒃᑯᑦ 

ᑐᓴᕐᑎᓯᒍᑏᑦ, ᑕᑯᓐᓇᕈᑏᓪᓗ ᐱᖕᖑᐊᑐᓂᒃ ᓄᓇᕕᒻᒥ ᓄᓇᓕᓐᓂᒃ ᓄᐃᑕᑎᑕᐅᔪᓂ ᑲᑎᕕᒃᑯᓗ 

ᐊᓪᓚᕕᖏᑦᑎᒍᑦ. 

▪ ᑮᓇᐅᔭᓕᕆᕕᒻᒥᒃ ᐱᓇᓱᖃᑎᖃᓲᖑᒻᒥᔪᒍᑦ ᐃᓅᒐᓱᐊᕐᓂᐅᑉ ᐊᑭᑐᓂᖓᓄᑦ ᑕᑕᕐᓴᒐᕐᓂᒃ 

ᓄᑕᐅᓯᓕᕐᑎᕆᖃᑦᑕᓱᑕ, ᑐᑭᓯᓇᕐᑎᓱᒋᑦ ᓄᓇᕕᒻᒥᐅᑦ ᑐᑭᓯᒍᓐᓇᓂᐊᕐᑕᖏᓐᓂᒃ ᑕᑕᕐᓴᓯᐊᕈᓐᓇᓗᒋᓪᓗ, 

ᓄᑕᐅᓯᓕᓚᐅᔪᒻᒥᔭᕗᑦ COL ᖃᕆᑕᐅᔭᒃᑯᑦ ᓄᐃᑕᕕᖓ. 

▪ ᓯᕗᓪᓕᐹᑦᓯᐊᒥ ᐊᕐᕌᒍᓂ ᖁᓕᓂ ᐊᓂᒍᕐᑐᓂ, ᓄᑖᓂᒃ ᓄᓇᕕᒻᒥ ᐃᓄᑐᖃᕐᓂ ᐱᓯᒪᔪᓂᒃ 

ᐅᓕᕐᓀᓯᒍᑎᓕᐅᕐᕆᐅᕐᑐᒍᑦ. ᕿᒥᕐᕈᔭᐅᓚᐅᔪᑦ ᐃᓄᑐᙯᑦ ᑲᑎᒪᔨᐊᐱᖏᓐᓄᑦ, ᐅᓕᕐᓀᓯᒍᑏᑦ ᓄᑖᑦ 

ᑏᓯᒻᐱᕆᐅᑉ ᐱᒋᐊᖕᖓᓂᖓᓂ ᓄᓇᕕᒻᒥᐅᓄᑦ ᐁᑦᑐᑑᑎᐅᓛᕐᑐᑦ. 

▪ ᑐᓴᕈᑎᓕᕆᓂᖅ ᓴᐳᑦᔨᓯᒪᓚᐅᔪᖅ ᓄᓇᓕᒻᒥ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᐅᑉ ᑕᕐᕿᖓᓂ ᐱᒋᐊᖕᙰᓂᕐᒥᒃ 

ᓄᓇᕕᓕᒫᒥ ᓄᓇᓕᓐᓂᓗ ᐱᕈᕐᐸᓕᐊᔪᓄ ᐃᓚᐅᑎᓪᓗᒋᑦ ᐊᐅᓚᔫᓕᐅᕐᑕᐅᒍᑎᖏᑦ ᓄᐃᑕᐅᓂᖏᓪᓗ 

ᐅᓐᓂᓯᐅᕐᑐᑦ ᐊᐅᓚᔫᓕᐅᕐᑕᐅᔪᕕᓃᑦ, ᐊᑭᓐᓇᒥᐅᑌᓪᓗ ᓄᓇᕕᒻᒥᐅᓅᔭᕐᑕᐅᓱᑎᒃ. 

▪ ᑲᔪᓯᑎᑕᐅᒍᓐᓇᓂᐊᕐᑐᓂᒃ ᐱᓇᓱᒐᖃᕐᑎᓯᓂᕐᒧᑦ ᐱᑦᔪᔨᕕᒻᒥ ᐱᓇᓱᖃᑎᖃᓚᐅᔪᔪᒍᑦ ᓴᓇᔩᑦ-ᓅᓕᖓᔪᓂᒃ 

ᐊᑭᓐᓇᒥᐅᑕᓕᐅᕐᓱᑕ ᖃᕆᑕᐅᔭᒃᑯᓗ ᑐᑭᓯᓴᕐᕕᓴᒥᒃ ᓄᐃᑦᓯᓱᑕ ᐱᒋᐅᕐᓴᓂᕐᒧᑦ 

ᐃᓚᐅᓂᕐᓴᐅᓕᐅᒥᖁᔨᑦᓱᑕ. 

▪ NPS 2021 ᐊᕐᕌᒍᑕᒫᕐᓯᐅᑎᖓᓂᒃ ᑐᓴᕐᑎᓯᒍᑎᒥᒃ ᕿᒥᕐᕈᓚᐅᔪᒍᑦ ᐱᔭᕇᕐᓱᒍᓗ ᑕᕐᓴᖓ, 

ᑲᔪᓯᓂᖃᓚᐅᔪᒻᒥᔪᖅ ᐅᖄᖃᑎᒌᖃᑦᑕᓂᕗᑦ ᓴᐳᒻᒥᓂᕗᑦ NPS-ᒧᑦ ᐃᓚᐅᑎᑦᓯᒐᓱᐊᕐᓂᒥᒃ ᐱᓇᓱᐊᕐᑎᓗᑕ 

ᓵᖕᖓᔭᖃᓗᐊᖕᖑᐊᓱᑕ ᓄᓇᕕᒻᒥᐅᑉ ᐅᕕᒃᑲᖏᓐᓂᒃ. 

▪ ᑐᓴᕈᑎᓕᕆᕕᒃ 129-ᓂᒃ ᐅᖃᐅᓯᐅᑉ ᐁᑉᐱᐅᑎᖓᓄᑦ ᐊᓪᓚᑕᐅᑎᑦᓯᓂᕐᓂᒃ ᑐᑦᓯᕋᕐᓯᒪᓕᕐᑐᖅ. ᐅᖃᐅᓯᐅᑉ 

ᐁᑉᐱᐅᑎᖓᓄᑦ ᐊᓪᓚᖑᕐᑎᓯᓂᖅ ᑭᖕᖒᒪᒋᔭᒻᒪᕆᐅᖃᑦᑕᑐᖅ, ᐱᓗᐊᕐᑐᒥᒃ ᐃᓄᒃᑎᑑᓕᕐᑎᕆᓂᖅ, 

ᑖᒃᑯᓇᓂ ᑕᕐᕿᓂ ᐊᒥᓱᖕᖑᓯᒪᖃᑦᑕᑐᑦ. 

3. ᐃᓘᓐᓈᓄᐊᖓᔪᓂᒃ ᐱᕙᓪᓕᐊᔪᓕᕆᓂ (ᐃᓄᓕᒫᑦ)    

  

▪ ᐃᓕᒌᑦ ᓄᓇᕕᒃ-ᑯᐯᒃᒥᐅᑦ ᐱᖕᖑᐊᑎᖏᑦ ᑕᑯᑦᓴᐅᑎᑦᓯᓚᐅᔪᑦ ᐱᖕᖑᐊᑎᓂᒃ ᓈᓚᐅᑎᖓᒍᑦ ᑳᓇᑕᐅᑉ, 

Au Suivant. ᑯᕆᔅᑕᕗ ᐊᖑᑎᒍᓗᒃ ᕿᒡᒋᑕᕐᓱᓂ ᐊᓛᔅᑲᒥᐅᓪᓗ ᐳᕐᑐᔪᒦᑦᑐᒥᒃ ᑐᑭᕐᓂᒍᓯᖓᓂᒃ ᖃᓄᖅ 

ᐱᖕᖑᐊᑕᐅᓲᖑᒻᒪᖔᑎᒃ ᑕᑯᑦᓴᐅᑎᑦᓯᓚᐅᔪᖅ 

▪ ᑐᓴᕈᑎᓕᕆᕕᒃ ᓄᐃᑦᓯᓚᐅᔪᕗᖅ ᐊᒻᒪᓗ ᐅᓪᓗᑕᒫᕐᓯᐅᑎᓂᒃ ᐊᐅᓚᑦᓯᓱᓂ ᐊᒻᒪᓗ ᐅᐃᒪᓇᕐᑐᓂᒃ NPS 

ᑐᓴᕐᕋᑦᓴᖏᓐᓂᒃ ᐳᕕᕐᓂᑑᑉ ᑐᓴᐅᑎᖓᒍᑦ. 

▪ ᐱᓇᓱᑦᑐᓕᕆᕕᒻᒥᒃ ᐱᓇᓱᖃᑎᖃᕐᓱᑕ, ᐸᕐᓀᓚᐅᔪᕗᒍᑦ ᓄᐃᑦᓯᓱᑕᓗ ᑐᓴᕋᑦᓴᓂᒃ, ᐃᓚᐅᑎᓪᓗᒋᑦ 

ᐊᖏᖃᑎᒌᓐᓂᒧᑦ ᐊᑎᓕᐅᕐᓂᐅᑉ ᐊᑦᔨᖑᐊᖏᑦ, ᑐᓴᕐᑕᐅᑎᑦᓱᒍ ᒫᓐᓇᐅᔪᖅ ᐱᓇᓱᑦᑏᑦ 

ᐊᖏᖃᑎᒌᒍᑎᖏᑦ ᐃᓚᐅᑎᓪᓗᒍ ᑲᑐᑦᔨᖃᑎᒌᑦ ᑭᒡᒐᑐᕐᑎᖓ ᑭᒐᑐᕐᑐᖅ ᑲᑎᕕᒻᒥᒃ ᐃᓘᓐᓈᒍᑦ 

ᐊᐅᓚᒍᑎᓕᕆᔩᓪᓗ ᐱᓇᓱᑦᑎᖏᑦ. 

▪ ᐱᒻᒪᕆᐅᔪᓂᒃ ᑲᑎᕕᒻᒧᑦ ᑕᑯᓐᓇᕋᓱᐃᓐᓇᓲᖑᔪᒍᑦ ᑐᓴᕋᑦᓴᓕᒫᓂᒃ, ᐱᓇᓱᐊᕈᓯᑕᒫᕐᓗᒃ ᓀᓪᓕᑎᕐᓯᒪᔪᓂᒃ 

ᑐᓴᕋᑦᓴᓂᒃ ᑐᓴᕐᑕᐅᑎᑦᓯᓲᖑᑦᓱᑕ ᐳᕐᑐᓂᕐᓴᓂᒃ ᑲᑎᒪᔨᓄᑦ. 

 

4. ᐃᓄᐃᑦ ᑐᓴᐅᒪᕕᖏᑦ, ᓯᓚᕐᔪᐊᓕᒫᒥ ᖃᕆᑕᐅᔭᒃᑯᑦ ᓄᐃᑕᑎᑦᓯᕕᒃ ᐊᒻᒪᓗ ᐱᓇᓱᑦᑏᑦ 

ᑐᓴᐅᒪᖃᑦᑕᐅᑎᕕᖓ 

▪ ᑐᓴᕈᑎᓕᕆᕕᒃ ᑲᑎᕕᐅᑉ ᐱᑦᔪᔨᕕᖏᓐᓂᒃ ᐱᓇᓱᖃᑎᙯᓐᓇᓕᒫᓲᖅ ᐱᓚᒋᓕᐅᑦᔨᓂᒃᑯᑦ, 

ᐊᓪᓚᓂᐊᕋᕐᓂᑐᓂᒃ ᐊᓪᓚᓂᐊᒐᕐᓂᒃ, ᑕᑯᑦᓴᐅᑎᑦᓯᓂᒃᑯᑦ, ᓈᒻᒪᓈᕐᑐᑎᒍᓪᓗ ᓄᐃᑦᓯᖃᑦᑕᓂᒃᑯᑦ 

ᖃᐅᔨᒪᔭᐅᒋᐊᓕᓐᓂᒃ ᑕᑯᑦᓴᐅᕕᑦᑎᓂ. 

▪ ᐱᓇᓱᑦᑐᓕᕆᕕᒃ ᐱᑦᔪᑎᒋᑦᓱᒍ, ᓄᐃᑦᓯᓚᐅᔪᕗᒍᑦ 40-ᓂᒃ ᐱᓇᓱᒐᑦᓴᓂᒃ ᓂᕕᖕᖓᑕᐅᓯᒪᔪᓂ 

ᑲᑎᕕᐅᑉ ᖃᕆᑕᐅᔭᒃᑯᑦ ᓯᓚᕐᔪᐊᓕᒫᒥ ᓄᐃᑕᑎᑦᓯᕕᖓᓄᑦ. 

▪ ᑐᓴᕈᑎᓕᕆᕕᒻᒥ ᓄᐃᑦᓯᓚᐅᔪᒍᑦ ᐊᒥᓱᒐᓚᓐᓂᒃ ᐊᑐᐊᕋᑦᓴᓂᒃ ᑲᑎᕕᐅᑉ ᖃᕆᑕᐅᔭᒃᑯᑦ ᓯᓚᕐᔪᐊᓕᒫᒥ 

ᓄᐃᑎᑕᑎᑦᓯᕕᖓᓂ ᓄᐃᑕᑎᓗᐊᖕᖑᐊᓱᒋᑦ ᐃᓅᓯᕐᒨᓕᖓᔪᑎᒍᑦ ᑕᕐᕿᖅ, ᓴᕐᕿᑎᑕᐅᓂᖓ 

ᐱᐊᕋᕐᓅᓕᖓᔪᖅ ᓂᑦᔭᕈᑎ, ᓱᑲᑦᑑᓱᓂ ᓯᓚᕐᔪᐊᓕᒫᒧᑦ ᐱᑐᑦᓯᒪᒍᑎᒧᑦ ᐱᑐᑦᓯᒪᓂᖅ, NPS-ᒧᑦ 

ᐅᖄᓚᕕᒃ, ᓄᓇᕐᔪᐊᓕᒫᒥ ᐃᓄᒻᒪᕆᐅᓂᕐᓭᑦ ᐅᓪᓗᖁᑎᖓ, ᐊᒻᒪᓗ ᓄᓇᕕᒻᒥ ᕿᒪᑯᐃᑦ 

ᐅᔭᕋᓐᓂᐊᕕᕕᓃᑦ ᓴᓂᕐᑕᐅᓂᖏᑦ (NAMESR). 

▪ ᑐᓴᕈᑎᓕᕆᕕᒃ ᐱᒋᐊᕐᑎᓯᓚᐅᔪᖅ ᐊᓪᓚᑕᐅᒋᐊᖕᖓᕈᑎᖓᓂᒃ ᐸᕐᓀᒍᑎᐅᑉ ᐋᕐᕿᓱᕆᐊᑦᓯᐊᑕᐅᓂᖓᓄᑦ 

ᑲᑎᕕᐅᑉ ᓯᓚᕐᔪᐊᓕᒫᒥ ᖃᕆᑕᐅᔭᒃᑯᑦ ᓄᐃᑕᑎᑦᓯᕕᖓᑕ, ᑐᓴᐅᒪᖃᑦᑕᐅᑎᕕᖓ ᐃᓄᐃᓪᓗ 

ᑐᓴᐅᒪᕕᖓ ᐱᐅᓯᒋᐊᕐᑕᐅᖁᑦᓱᒋᑦ ᐊᑐᕐᑕᐅᓂᖏᑦ ᕿᒥᕐᕈᔭᐅᓲᖑᓂᖏᓪᓗ. 

▪ ᓄᐃᑦᓯᓚᐅᔪᒻᒥᔪᒍᑦ ᐃᓄᐃᑦ ᑐᓴᐅᒪᕕᖓᓅᕆᑦᓱᑕᓗ ᑐᓴᕐᑎᓯᒍᑎᓂᒃ ᐃᓕᒌᑦ ᓄᓇᕕᒃ-ᑯᐯᒃᒥᐅᑦ 

ᐸᕐᓀᓂᖏᓐᓂᒃ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᕐᓄᑦ. 

▪ Facebook ᒨᔦᒌᓚᐅᔪᒍᑦ ᓯᕗᓂᕐᒧᑦ ᐸᕐᓇᑕᐅᔪᓂᒃ ᓄᓇᕕᒻᒥ ᓱᕐᕋᑕᐅᑦᑌᓕᒋᐊᓕᓐᓂᒃ ᓄᓇᓂ, 

ᓀᓪᓕᑎᕐᓯᒪᔪᑦ ᐃᓄᓕᒫᓄᑦ ᑐᓵᐅᔭᑦᓱᑎᒃ ᑲᑎᒪᓃᑦ ᑐᓴᐅᒪᔭᐅᒋᐊᓕᓐᓂᓗ ᑐᓴᐅᒪᑎᑦᓯᒍᑏᑦ 

ᓄᓇᕕᓕᒫᒥ. 

 

5. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐊᓯᐊᒎᓕᖓᔪᓂᒃ ᐱᓇᓱᐊᕐᓂᕕᓂᖏᑦ ᐱᓇᓱᐊᕋᑦᓭᓗ  

▪ ᑐᓴᕈᑎᓕᕆᕖᑦ ᐱᓇᓱᖃᑎᖃᓚᐅᔪᕗᑦ ᐊᓪᓚᕕᓕᕆᔨᓂᒃ ᐊᑕᐅᑦᓯᑰᕐᑎᓯᑦᓱᑎᒃ ᓴᓇᔭᐅᓂᖓᓂᒃ 

ᐃᕐᖃᐅᒪᒍᑎᒥᒃ ᑕᕐᕋᓕᔮᒥᒃ ᑕᑯᑦᓴᐅᑎᑦᓯᔪᒥᒃ ᑲᑎᕕᐅᑉ ᐊᕐᕌᒍᓂᒃ 45-ᓂᒃ ᓇᓪᓕᐅᓂᕐᓯᐅᓂᖓᓂᒃ. 

ᕿᐊᓪᑕ ᓯᓅᐹᒥᒃ ᐅᓂᒃᑳᑎᖃᕐᓱᑎᒃ. 

▪ ᑐᑭᒧᐊᑦᑎᓯᔨ ᐃᓄᑦᔪᐊᓕᐊᓚᐅᔪᖅ ᑰᑦᔪᐊᕌᐱᒻᒧᓗ ᓅᕕᒻᐱᕆᐅᑉ ᐱᒋᐊᖕᖓᓂᖓᓂ ᑐᓴᕈᑎᓕᕕᐅᑉ 

ᑭᖕᖒᒪᒋᔭᖏᓐᓂᒃ ᓯᕗᓪᓕᐅᑎᔭᖏᓐᓂᓗ ᐅᖄᒋᐊᕐᑐᓱᓂ ᑲᑎᕕᒃᑯᑦ ᐱᓇᓱᑦᑎᖏᓐᓄᑦ. 

▪ ᑐᓴᕈᑎᓕᕆᕕᒃ ᐱᓇᓱᖃᑎᖃᓚᐅᔪᖅ ᓄᑕᐅᓯᓕᑎᕈᓐᓇᑐᓕᕆᕕᒻᒥᒃ ᐊᑦᔨᒌᖕᖏᑐᓂᒃ ᑐᓴᕈᑎᓕᕆᓂᒃᑯᑦ 

ᐊᒻᒪᓗ ᐃᓕᑕᕆᔭᐅᒍᑎᓂᒃ ᑐᓂᔨᓂᕐᒧᑦ XPLOR ᑲᑎᒪᓂᖓᓂ AEMQ-ᑯᓐᓂ ᒪᓐᑐᔨᐊᒥ. 

ᐱᓇᓱᐊᕐᓂᐅᔪᖅ ᐃᓚᐅᑎᑦᓯᓚᐅᔪᒻᒥᔪᖅ ᑲᑎᕕᐅᑉ ᑐᑭᒧᐊᑦᓯᔨᖓᓂᒃ ᕿᐊᓪᑕ ᓯᓅᐹᒥᒃ. ᑲᑎᕕᐅᑉ 

ᓯᕗᓕᕐᑎᖏᑦ ᐃᓕᑕᕆᔭᐅᓚᐅᔪᒻᒥᔪᑦ ᐱᓇᓱᐊᕐᓂᒥᓄᑦ ᓄᓇᕕᒻᒥ ᕿᒪᑯᐃᑦ ᐅᔭᕋᓐᓂᐅᕕᕕᓂᕐᓂ 

ᓴᓂᕐᑕᐅᓂᖏᓐᓄᑦ (NAMESR). 

▪ ᑐᑭᒧᐊᑦᑎᓯᔨ ᑲᑎᓯᓚᐅᔪᖅ RLD ᑐᑭᒧᐊᑦᑎᓯᔨᖓᓂ ᐊᑎᐅᓪ ᔮᓴᒥᒃ ᑯᐯᒃᑯᑦ ᑐᕐᖃᑕᕕᖏᓐᓂᒃ 

ᐱᓯᒪᔪᓂᓪᓗ ᑲᑎᓯᒍᑎᖃᕐᓱᓂ ᓄᓇᓕᓕᕆᔨᒃᑯᓂᒃ ᐅᖄᒍᑎᖃᕐᓱᑎᒃ ᓄᑕᐅᓯᓕᑎᕐᑕᐅᓂᖏᓐᓂᒃ 

ᑐᓴᕈᑎᓕᕆᓂᕐᓄᑦ ᐸᕐᓀᓂᕐᒥᒃ ᑲᑎᕕᒃ ᐃᓚᐅᑎᓪᓗᒍ ᐊᒻᒪᓗ ᖃᖓᐅᓕᕐᐸᓗ 

ᐊᑐᐊᒐᖕᖑᑎᑦᓯᖃᑦᑕᑐᑦᓴᐅᒪᖔᕐᒥᒃ ᐊᕐᕋᒍᑕᒫᑦ ᑐᓴᕐᑎᓯᒍᑎᓂᒃ 2024-ᒥ. 

 

   ᑐᓴᕈᑎᓕᕆᕕᒻᒥ ᐱᓇᓱᑦᑏᑦ 

 

  

ᐊᑎᖓ ᐱᓇᓱᒐᖓ ᖃᐅᔨᒋᐊᕐᕕᓴᖅ 

ᑎᓂᔅ ᐊᐸᑦ ᑐᑭᒧᐊᑦᑎᓯᔨ dabbott@krg.ca 

ext 2250 

ᕕᑦᑑᔨᐊ ᓯᒥᒐᖅ ᐊᑕᐅᑦᓯᑰᕐᑎᓯᔨ vsimigaq@krg.ca  

ext 2351 

ᔮᓐ ᐹᓯᓘ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ jbarcelo@krg.ca  

ext 2400 

ᕉᓯᐆ ᕙᓕᐊᓐᓯᐊ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ rvalencia@krg.ca  

ext 2383 

ᐃᓐᓄᓯᒪᖕᖏᑐᖅ ᑐᓴᐅᒪᐅᑎᓕᕆᓂᕐᓂᒃ ᑲᒪᔨ  

ᐸᐅᓗᓯ ᐸᐱᑲᑦᑐᖅ ᐃᓄᒃᑎᑑᓕᕐᑎᕆᔨᒻᒪᕆᒃ ppapigatuk@krg.ca  

ᕌᐳᑦ ᑯᕇᓖ ᖃᕆᑕᐅᔭᒃᑯᑦ ᑐᓴᕋᑦᓴᓕᕆᔨ rgreeley@krg.ca 

ext  

ᐃᓐᓄᓯᒪᖕᖏᑐᖅ ᑕᑯᔭᐅᔪᑦᓭᑦ ᐊᑦᔨᖑᐊᖏᓐᓂᒃ 

ᓄᐃᑎᕆᔨ 

 

ᐱᓛᓪ ᐋᓪ-ᒧᑦᑖᑎ ᓯᓚᕐᔪᐊᓕᒫᒥ ᖃᕆᑕᐅᔭᒃᑯᑦ 

ᓄᐃᑎᑕᐅᓚᖓᔪᓂᒃ ᑲᒪᔨ 

balmuhtadi@krg.ca  

ext 2284 

